
Jákup Mørk

Kollfirðingar mugu vera 
ein av grundstuðlunum á 
liðnum fyriuttan í drúgva 
tíð. Og spurningurin er, um 
Rógvi Weihe yvir høvur fer 

at spæla í fremstu hond­
bóltsrøðini aftur.

Dysturin millum KÍF og 
VÍF var ikki nógva minuttir 
gamal, tá Rógvi Weihe mátti 
skaddur av vøllinum.

– Eg fekk eina langa send­

ing og var púrasta leysur. Tá 
eg leyp upp eftir bóltinum 
føldi eg ógvusligan brest, og 
sjálvur ivaðist eg ikki í, at 
talan var um beinbrot, sigur 
Rógvi Weihe.

Hann varð borin av vøll­

inum, og tá sjúkrabilurin 
kom á staðið nakað seinni, 
gekk leiðin á Landssjúkra­
húsið.

– Tey kundu staðfesta, at 
talan var ikki um brot, men 
fóturin er heilt illa farin. 
Kanska er talan um liðband, 

Úrslitini

Team Klaksvík - H71 21-25 (11-12)
KÍF - VÍF 31-29 (16-17)
StÍf - Neistin 27-27 (10-16)

Hvonn-deildin
d v - j - t + mál -mál málmunur stig

1 Neistin 12 9 - 1 - 2 353 248 105 19
2 Kyndil 11 7 - 2 - 2 287 221 66 16
3 VB 11 7 - 1 - 3 299 230 69 15
4 VÍF 11 7 - 0 - 4 316 234 82 14
5 StÍF 11 5 - 0 - 6 266 227 39 10
6 Stjørnan 11 2 - 0 - 9 196 306 -110 4
7 Søljan 11 0 - 0 - 11 101 352 -251 0

Atlantic Airways-deildin
d v - j - t + mál -mál málmunur stig

1 VÍF 11 9 - 0 - 2 298 251 47 18
2 Kyndil 12 7 - 1 - 4 257 238 19 15
3 H71 11 6 - 1 - 4 269 234 35 13
4 KÍF 11 5 - 1 - 5 289 291 -2 11
5 Neistin 12 4 - 2 - 6 279 308 -29 10
6 StÍF 11 3 - 1 - 7 294 319 -25 7
7 Team Klaksvík11 3 - 0 - 8 235 280 -45 6

Jákup Mørk

Síðani teir í fyrsta umfar­
inum taptu móti StÍf, 
hevur kósin hjá VÍF verið 
snórabein. Teir hava 
skúgvað alla mótstøðu til 
viks, og meira enn nakað 
hevur spurningurin verið, 
um nakar hevur møguleika 
at steðga væl koyrandi 
gulu maskinuni.

Manningarlistin í 
sjálvum sær ber boð um, 
at her er talan um størsta 
FM-favorittin av øllum, og 
til tíðir hevur spælið eis­
ini verið av slíkum slag, at 
mótstøðumenninir bara 
kunnu hyggja at.

Uppiborin sigur
Soleiðis var tó ikki leygar­
dagin. Kollfirðingar vístu 
frá byrjan, at teir høvdu 
ikki hug at bakka í granna­

uppgerðini, sum eisini 
hevði alstóran týdning hjá 
kollfirðingunum í royndini 
at halda seg fastar í kapp­
ingini um seinna finalu­
plássið.

Fyri steðgin gekk sera 
javnt á, og munurin var 
millum lítil og eingin. Eftir 
steðgin vann KÍF sær lítla 
yvirvág, men tað eydnaðist 
teimum tó ikki at halda 
fast um leiðsluna, og stutt 
fyri leiklok bendi á, at VÍF 
skuldi fara avstað við sigr­
inum.

Seinastu løtuna vístu 
heimamenninir tó, at hetta 
skuldi verða teirra dagur. 
Teir skoraðu tríggjar ferðir 
á rað, og so var ov seint hjá 
VÍF at svara aftur.

Stóri spælarin hjá KÍF 
var Nicklas Selvig, sum 
skoraði ikki færri enn 14 
mál. 

H71 væl við
Fríggjadagin vitjaði H71 í 
Klaksvík, og her eydnaðist 
hoyvíkingum at vinna sær 
tvey stig, soleiðis at teir nú 
anda Kyndil hart í nakkan.

Heimaliðið prógvaði í 
longum løtum, at teir væl 
og virðiliga kunnu geva 
flestu liðunum í deildini 
ein skarpan gang, men 
breiddin á liðnum er í 
minna lagi, og tí er trupult 
at halda spælinum á nóg 
góðum støði gjøgnum sam­
fullar 60 minuttir.

Seinasti dysturin varð 
spældur á Skála sunnu­
dagin, har tað endaði við 
javnleiki millum StÍf og 
Neistan. Her var Neistin 
annars greitt á odda í 
steðginum, men heimaliðið 
vann seg aftur í dystin, og 
eina løtu vóru teir enntá á 
odda við einum máli.

Finaluplássið er enn ikki í vanda, men sigurin hjá 
KÍF prógvaði, at vestmenningarnir kunnu takast

So
koppaði VÍF

Rógvi Weihe mátti av vøllinum við skaða, 
og sjálvur ivaðist hann ikki í, at talan var um 
brot, tá hann mátti berast av vøllinum

Rógvi weihe
spælir ikki 
aftur í ár

ítróttur  hondbóltur


